
കൊട്ടയത്തനിന്ന ഇവിട വരെണ്ടതിനും കൊട്ടയത്ത കൊർണ്ണൽ ഡൊ സായ്പു
 അവർകൾക്ക പീലി സ്സായ്പു അവർകൾ തന്നെ എഴുതി അയക്കണം. ആയതുകൊണ്ട
 നീ പീലിസ്സായ്പു അവർകൾക്ക ഒന്ന എഴുതി അയച്ചാൽ അവിടന്ന പീലി സ്സായ്പു
 അവർകൾതന്നെ കൊട്ടയത്തെക്ക ഒന്ന എഴുതി അയക്കയും ചെയ്യും എന്നത്രെ ദ്രെമ്മൻ
 സ്സായ്പു അവർകൾ എന്നൊട പറഞ്ഞത. അതുകൊണ്ട സായ്പു അവർകളെ കല്പന
 ഉണ്ടായിട്ട മെൽപറെഞ്ഞ അവസ്ഥ ഇന്റെ സാക്ഷിക്കാരൻമ്മാര ഇവിടെ എത്തിയാൽ
 ഒട്ടും താമസിയാതെ വിസ്തരിച്ച തീർക്കയും ചെയ്യും. എന്നാൽ കൊല്ലം 973 ആമത
 മീനമാസം 22ക്ക ഇങ്കിരിയസ്സകൊല്ലം 1798 ആമത അപിരീൽ മാസം 1 നു എഴുതിയത. 4
 നു വന്നത.

1026 ആമത ബഹുമാനപ്പെട്ടെ കുമ്പഞ്ഞി വടക്കെ അധികാരി കൃസ്തപ്പർ പിലി
 സ്സായ്പു അവർകളുടെ സന്നിധാനത്തിങ്കലെക്ക പാലെരിനായര സലാം. മുൻമ്പെ
 ഇവിടുത്തെ വർത്തമാനങ്ങൾ ഒക്കയും നാറാണപട്ടറെ കയ്യിൽ എഴുതികൊടുത്തയച്ചിട്ടും
 ഉണ്ടെല്ലൊ. വിശെഷിച്ച നാം തന്നെ അങ്ങൊട്ട വരുവാൻ തക്കവണ്ണം സർക്കാരിൽനിന്ന
 കല്പിച്ചിരിക്കുന്ന എന്നുള്ള വർത്തമാനം നാറായണപട്ടര ഇവിട വന്ന പറക ആയത.
 അങ്ങൊട്ട വരെണ്ടതിന ഇവിട ഭഗവതിഇങ്കൽ ഒരു അടിയന്തരമാകുന്ന. 21 നു തുടങ്ങീ
 23 നു ഒളം അടിയന്തരത്തിന്റെ ബദ്ധപ്പാടാകുന്നു. അടിയന്തരം കഴിഞ്ഞി ഇമാസം 25 നു
 ഉച്ചക്ക മുൻമ്പെ നാം സായ്പു അവർകളുടെ സന്നിധാനത്തിങ്കലെക്ക കാമാൻ തക്ക
വണ്ണം വടകര എത്തുകയും ചെയ്യാം. ഇവിട ഉണ്ടായ വർത്തമാനങ്ങളും അവസ്ഥപ്രകാര
ങ്ങളും സർക്കാരിൽ ബൊധിപ്പിക്കെണ്ടതിന്നും കാര്യങ്ങൾ പറെഞ്ഞി പൊരെണ്ടതിന്നും
 നമ്മുടെ അരിയത്ത നിൽക്കുന്ന കാര്യസ്ഥൻമ്മാരിൽ ഒരാള ഉക്കാരന അണ്ടൊട്ട പറെ
ഞ്ഞയച്ചിട്ടും ഉണ്ട. കാര്യത്തിന്റെ വസ്തുത ഒക്കയും അവൻ പറയുംമ്പൊൾ സർക്കാർക്ക
 ബൊധിക്കയും ചെയ്യുമെല്ലൊ. ഇവിടന്ന സർക്കാരിലെക്ക എടുക്കെണ്ടുന്ന മൊതലെ
ടുപ്പിനും നാട്ടിൽ കുടിയാമ്മാരെ നെലയായിരിക്കെണ്ടുന്നതിന്നും പന്തി ആയിവരെ
ണ്ടതിന്നും നാം സർക്കാരിൽ എറ അപെക്ഷിച്ചിരിക്കുന്ന. ദാസപ്പയ്യന്റെ കണക്കുകൾ
 ഒക്കയും ഇവിടെ എഴുതി തീർത്ത നാം 25 നു സന്നിധാനത്തിങ്കൽ വരുമ്പൊൾ കുട്ടി
 കൊണ്ടുവരികയും ചെയ്യാം. മുൻമ്പെ എഴുതി അയച്ചതിന്റെ മറുപടിയും മുദ്ര
 ശ്ശിപ്പായിനെയും കൂടി ഉക്കാരന്റെ ഒന്നിച്ച ഇവിട അയപ്പാൻ സന്നിധാനത്തിങ്കലെ
 കടാക്ഷം ഉണ്ടായി വരികയും വെണം. എന്നാൽ കൊല്ലം 973 ആമത മീനമാസം 25 നു
 എഴുതിയത. മീനം 29 നു വന്ന. പെർപ്പ ആക്കികൊടുത്തത.

1027ആമത മഹാരാജശ്രീ വടെക്കെ അധികാരി തലച്ചെരി തുക്കടി സുപ്രഡെണ്ടെൻ
 കൃസ്തപ്പർ പീലി സായ്പു അവർകൾ വടെക്കെ തുക്കടിഇലെ അദാലത്ത പർണ്ണിതർക്കും
 നമ്പൂരിക്കും ചെയ്ത ശൊദ്യങ്ങൾ ആകുന്നത. ഒന്നാമത - എന്നാൽ ഒരുത്തൻ എങ്കിലും
 ചിലർ എങ്കിലും കള്ളെമ്മാറ ആകുന്ന എന്നുള്ള ഭാവംകൊണ്ട പിടിച്ച എന്നു വല്ല കട്ട
കാര്യം ചെയ്തു എന്ന പ്രത്യെകമായിട്ട തീർന്നത. വല്ല വർത്തമാനം ഒരുത്തൻ ബൊധി
പ്പിക്കാതെ എന്നും അവര പിടിച്ചിട്ട കട്ടിട്ട ഉണ്ട എന്ന താന്താൻ പറഞ്ഞു എന്ന കട്ട
 വിവരങ്ങൾ എന്തല്ലാം ആകുന്നത എന്ന തിരിച്ചു പറഞ്ഞു എന്നും ഒക്കയും ഉണ്ടായി
 വന്നാൽ അവരെക്കൊണ്ട അന്ന്യായക്കാരെൻ എങ്കിലും സാക്ഷിക്കാരൻ എങ്കിലും
 ഇല്ലാതെ ഇരിക്കുമ്പൊൾ അവര താന്താൻ പറഞ്ഞവണ്ണം വിസ്താരം കഴിപ്പാനും ശിക്ഷ
 കൊടുപ്പാനും കഴിയുമൊ. രണ്ടാമത-വല്ല ആളുകൾ കട്ട കാര്യം ചെയ്യുവെന്ന ഭാവിച്ച

